
ABSTRACT  

 
Trožić-Borovac, S.: New records for the caddisflies fauna of Bosnia and Herzegovina 
(Insecta: Trichoptera). Prilozi fauni Bosne i Hercegovine, 1: 25-31. Two species that are 
new in the fauna of Bosnia and Herzegovina were found among 15 species of caddisflies 
recorded in the benthos of Bosna and Una river. Sampling was done with Surber's net in the 
confluence of river Bosna, and in the place Ripac in the confluence of Una. One species is 
found in the imago stadium and more species in the stadium of puppae. According to theese 
investigations, the number of the species on the teritory of Bosnia and Herzegovina is 214.   

UVOD 

     
Prvi podaci o vrstama vodenih moljaca sa prostora Bosne i Hercegovine datiraju sa 

kraja 19. vijeka (Klapalek, 1900, 1902). Ovaj češki naučnik je, na osnovu materijala 
dobivenog na obradu od Sarajevskog muzeja, a i materijala koje je sam prikupio na 
putovanjima po Bosni, opisao više novih vrsta (Marinković-Gospodnetić, 1969). Detaljnije i 
potpunije podatke o vrstama vodenih moljaca na prostoru naše države dao je (Radovanović, 
1935) u radu “Trichoptere Jugoslavije”, gdje je naveo 111 vrsta koje naseljavaju prostor 
Bosne i Hercegovine.  

Nastavak istraživanja slijedi nakon II svijetskog rata, kada je švicarski naučnik F. 
Schmid sakupio materijal sa Treskavice i Trebevića (okolina Sarajeva) i ustupio na obradu 
rumunskom stručnjaku L. Botosaneanu. Na osnovu obrade materijala, ovaj naučnik je opisao 
pet vrsta novih za nauku, a i više vrsta novih za prostor Bosne i Hercegovine (Botosaneanu, 
1960). Nekoliko godina kasnije u istraživanja vodenih moljaca se uključuju naučnici sa 
prostora Bosne i Hercegovine (Botosaneanu, Marinković-Gospodnetić, 1966, 1967, 
Marinković-Gospodnetić, 1955, 1966, 1970, 1971a, 1971b, 1977, 1978, 1979a, 1971b, 
1988). Istraživanjima su zahvaćeni svi vodotoci na prostoru Bosne i Hercegovine, a njihov 
rezultat je podatak o 50 endemičnih vrsta i podvrsta (Marinković-Gospodnetić, 1981) i veći 
broj opisanih vrsta novih za faunu Bosne i Hercegovine. 

Osamdesetih godina prekinuto je upoznavanje faune vodenih moljaca na prostoru 
BiH. U periodu 1999. godine  u suradnji sa  istraživačima na Biotehničkom fakultetu u 
Ljubljani (M. Toman i G. Urbanič), Nacionalnim institutom za biologiju (C. Krušnik), započeto 
je istraživanje vodenih moljaca na prostoru vodotoka rijeke Bosne. Tokom 2001. godine 
istraživanja su se proširila na sliv rijeke Une na području Općine Bihać. 

Cilj ovog rada je prikazivanje rezultata koji se odnose na nove vrste za faunu Bosne i 
Hercegovine i utvrđivanje novih lokaliteta za neke vrste.  
 

MATERIJAL I METODE RADA 
 
Rijeka Bosna izvire u jugozapadnom dijelu Sarajevskog polja 492 m nad morem, u 

podnožju planine Igman nadmorske visine 1.248 m. Vrelo se nalazi u naselju Blažuj, 
udaljeno od Banje Ilidža 4 km. Rijeka Bosna nastaje od više izvora (reokreni izvor) koji, 
nakon sastava, nastavljaju kao bujičavi potok Mala Bosna. Rijeka teče kroz Sarajevsko polje 
u sjeverozapadnom pravcu, a zatim ide na sjever do Doboja gdje u sjeveroistočnom pravcu 
ide ka ušću u rijeku Savu kod Bosanskog Šamca. Dužina rijeke Bosne iznosi 271 km, a 

njena širina 10-30 m. Prosječna dubina ove rijeke iznosi 2 m. Prostor istraživanja u ovom 
radu zahvata 80 km i prostire se od Male Bosne (Rimski most) do ulaska u grad Zenicu (sl. 
1). Površina istraživanog dijela sliva Bosne iznosi 4.150 km2, a ovaj prostor ima i najgušću 
riječnu mrežu (480 m/km).  
 
 
 
 
 
                   
 
 
 
 
   
 
 

 
 
 
 
 
 
 
 
 

                                    
       

  
 
Sl. 1: Skica istraživanog dijela sliva rijeke Bosne i lokaliteta na rijeci Uni 

 
Uzorkovanje bentosa za analizu naselja vodenih moljaca izvršeno je primjenom 

Sarberove mreže. Sabiranje uzoraka izvršeno je na devet lokaliteta sliva rijeke Bosne (sl. 1.). 
Uzorci su na terenu fiksirani u 4% formaldehidu. Separacija larvi vodenih moljaca izvršena je 
korištenjem Leica MS5 stereomicroskopa (Leica AG, Switzerland), a larve su  fiksirane u 
70% etanolu. Determinacija je vršena korištenjem ključa za determinaciju “Atlas der 
Östereichischen Köcherfliegen” (Waringer, Graf, 1997), a imago Drusus bosnicus Klapalek, 
1900 je identifikovan korištenjem opisa autora vrste (Klapalek, 1902).  
  

REZULTATI I DISKUSIJA 
 

Analizom sastava naselja vodenih moljaca na devet lokaliteta sliva Bosne nađeno je 
15 vrsta. Njihova distribucija po lokalitetima je heterogena. Ukupno je konstatovana 251 
jedinki vodenih moljaca, koje su različitom brojnošću jedinki prisutne na istraživanim 
lokalitetima. Većina vrsta konstatovana je u ranijim istraživanjima na prostoru rijeke Bosne, 
ali novi nalazi potvrđuju njihov raniji nalaz, a kod nekih vrsta su ovim istraživanjima utvrđeni 
novi areali rasprostranjenja. Posebno je interesantan nalaz Hydropsyche incognitae Pitsch, 
1993, koja je dugo opisivana kao Hydropsyche pellicidulla (Curtis, 1834). U toku istraživanja 
rijeke Une u naselju Ripač velikim brojem jedinki su konstatovane larve Ithytrichia lamellaris 
Eaton, 1873. 

Rhyacophylidae 

1. Rhyacophila fasciata Hagen, 1859 

Rasprostranjenje: cijela Evropa 

Ušće Ljubine, larve: 07.12.1999. god.  

Goeridae 

2. Goera pilosa (Fabricius, 1775) 

Rasprostranjenje: cijela Evropa  

Bosna poslije ušća Lašve, larve: 20.10.1999. god., lutke: 20.03.2000. god. 

Ušće Lašve, larve: 20.10.1999. god., lutke: 20.03.2000. god. 

Hydropsychidae 

3. Chematopsyche lepida (Pictet, 1834) 

Rasprostranjenje: cijela Evropa  

Ušće Lašve, larve: 28.08.1999. god. 

4. Hydropsyche dinarica Marinković-Gospodnetić, 1979 

Rasprostranjenje: Bosna i Hercegovina, Crna Gora, Njemačka i Austrija (Klima et al., 1994; 

Malicky, 1999a) i Češka Republika. 

Ušće Ribnice, larve: 20.07.1999. god. 

Ušće Ljubine, larve: 28.08.1999. god., 07.12.1999. god.; lutke: 03.02.2000. god. 

5. Hydropsyche incognita Pitsch, 1993 

Rasprostranjenje: cijela Evropa 

Rijeka Bosna, larve: 20.06.2000. god., 26.08.1999. god., 20.10.1999. god., 07.12.1999. god.,  

20.07.1999. god. 

Ušće Željeznice, larve: 20.07.1999. god., 20.10.1999. god., 03.02.2000. god.; lutke: 

20.06.2000.  

Ušće Ljubine, larve: 26.08.1999. god., 20.10.1999. god. 

Ušće Ribnice, larve: 20.07.1999. god., 26.08.1999. god., 20.10.1999. god., 07.12.1999. god.; 

lutke: 20.06.2000. god. 

Ušće Lašve, larve: 20.07.1999. god., 26.08.1999. god. 

6. Hydropsyche pellicidula (Curtis, 1834) 

Rasprostranjenje: cijela Evropa 

Ušće Lašve, larve: 26.08.2000. god. 

7. Hydropdyche instabilis (Curtis, 1834) 

Rasprostranjenje: cijela Evropa 

Ušće Ljubine, larve: 07.12.1999. god. 

8. Hydropdyche contubernalis McLachlan, 1865 

Rasprostranjenje: cijela Evropa 

Rijeka Bosna, larve: 20.10.1999. god. 

Ušće Ribnice, larve: 07.12.1999. god. 

Limnephilidae 

9. Limnephilus extricatus McLachlan, 1865 

Rasprostranjenje: cijela Evropa 

Mala Bosna, larve: 03.02.2000. god. 

10. Drusus bosnicus Klapalek, 1900 

Rasprostranjenje: rijeka Bosna (Mala Bosna) 

Mala Bosna, larve: 20.07.1999. god.  i  3 ? 10.05.2002. god. 

11.Halesus tesselatus (Rambur, 1842) 

Rasprostranjenje: cijela Evropa 

Rijeka Bosna, larve: 20.07.1999. god., 20.03.2000. god., 20.06.2000. god. 

Ušće Lašve, larve: 20.06.2000. god. 

12. Micropterna testacea (Gmelin, 1789) 

Rasprostranjenje: Evropa, osim sjevernog dijela i na otocima Engleske i Irske 

Mala Bosna, larve: 20.07.1999. god.  

Odontoceridae 

13. Odontocerum albicorne (Scopoli, 1763) 

Rasprostranjenje: cijela Evropa 

Mala Bosna, larve: 20.07.1999. god., 26.08.1999. god., 20.10.1999. god., 07.12.1999. god., 

03.02.2000. god., 20.03.2000. god., 20.06.2000. god. 

Leptoceridae 

14. Mystacides azurea (Linnaeus, 1761) 

Rasprostranjenje: cijela Evropa 

Rijeka Bosna, larve: 26.08.1999. god., 10.05.2000. god.  

Ušće Ljubine, larve: 26.08.1999. god., 10.05.2000. god.  

Psychomyiidae 

15. Psychomyia pusilla (Fabricius, 1781) 

Rasprostranjenje:cijela Evropa. 

Ušće Ribnice, larve: 20.10.1999. god. 

Ušće Lašve, larve: 26.08.1999. god. 

Hydroptilidae 

16. Ithytrichia lamellaris Eaton, 1873 

Rasprostranjenje: Evropa osim otoka u Velikoj Britaniji 

Rijeka Una - Ripač: larve: 16.10.2001. god. 

 Vrste konstatovane u okviru istraživanja pripadnice su različitih porodica unutar reda 
Trichoptera. Većina vrsta je opisana u ranijim israživanjima (Marinković-Gospodnetić, 1971a, 
1971b 1973, 1976, 1979a, 1979b, 1981) na prostoru BiH, ali na drugim lokalitetima. Fauna 
vodenih moljaca Bosne i Hercegovine dugo je bila najbolje istražena na Balkanu. Rezultat tih 
istraživanja su mnoge vrste nove za faunu ovih insekata. Zatim je došlo do prekida 
istraživanja što je dovelo do novih otkrića na drugim prostorima. U periodu 1993. godine 
opisana je nova vrsta za faunu Trichoptera: Hydropsyche incognita Pitsch, 1993, kada je 
autor ove vrste u materijalu H. pellicidule (Curtis, 1834) uočio značajne razlike, te je, shodno 
tome dobila ime nepoznata (Pitsch, 1993). H. incognita Pitsch, 1993 rasprostranjena je širom 
Evrope, ali, prema podacima, nikad ne dolazi sa H. pellicidula (Curtis, 1834), ali u ovim 
istraživanjima su konstatovane zajedno u uzorcima iz ušća Lašve. Ovaj nalaz vrste ukazuje 
na neophodnost potrebe revizije nalaza vrste H. pellicidula (Curtis, 1834) u slivovima Bosne i 
Hercegovine. Druga vrsta Ithytrichia lamellaris Eaton, 1873 konstatovana je u uzorcima 
bentosa rijeke Une u naselju Ripač. Habitat se odlikuje malim protokom, obrastao je biljem, a 
larve vrste konstatovane su na nakupinama sedre. Ovi nalazi ukazuju na potrebu daljeg i 
intenzivnijeg istraživanja faune ovih insekata koji imaju veliki diverzitet u slivovima Bosne i 
Hercegovine. Novim nalazom vrsta, broj opisanih vrsta sa prostora Bosne i Hercegovine 
iznosi 214. Prema istraživanjima, fauna Slovenije broji 216 vrsta (Urbanič et al., 2000), a 
Češke Republike 259 (Chvojka, Novak, 2001). 

 
ZAKLJUČAK 

 
Ovim istraživanjima potvrđeno je postojanje vrsta: Rhyacophila fasciata Hagen, 1859, 

Goera pilosa (Fabricius,1775), Micropterne testacea (Gmelin, 1790), Odontocernum 
albicorne (Scopoli, 1763), Mystacides azurea (Linnaeus, 1761), Halesus tesellatus (Rambur, 
1842), Limnephilus extricatus McLachlan, 1865, Chematopsyche lepida (Pictet, 1834) i 
Drusus bosnicus Klapalek, 1900 u slivu rijeke Bosne. Vrste: Psychomia pusilla (Fabricius, 
1781), Hydropsyche dinaricae Marinković-Gospodnetić,1979, Hydropsyche contubernalis 
McLachlan, 1865 i H. pellicidula (Curtis, 1834) konstatovane su prvi put u slivu Bosne (ušću 
Ribnice).  Vrsta H. incognita Pitsch, 1993 je nova vrsta za faunu Bosne i Hercegovine. U 
slivu Bosne dominiraju vrste sa evropskim rasprostranjenjem, a konstatovana su i dva 
endema: Drusus bosnicus Klapalek, 1900 i Hydropsyche dinarice  Marinković-Gospodnetić, 
1979 koja je prvi put konstatovana u slivu Bosne. U uzorcima bentosa rijeke Une na 
lokalitetu Ripač registrovana je prvi put vrsta Ithytrichia lamellaris Eaton, 1973. Ovim 
istraživanjima broj opisanih vrsta se povećao, ali više činjenica ukazuje na neophodnost 
permanentnijih i opsežnijih istraživanja faune vodenih moljaca na prostoru Bosne i 
Hercegovine. 

